
 

 

141. löggjafarþing 2012–2013.
Þingskjal 627  —  306. mál.

Svar

atvinnuvega- og nýsköpunarráðherra við fyrirspurn Arnbjargar Sveinsdóttur 
um stuðning við frumkvöðla- og nýsköpunarstarf.

Fyrirspurnin hljóðar svo:
1. Hversu háum fjárhæðum hefur verið varið til stuðnings frumkvöðla- og nýsköpunarstarfi

á árunum 2010 og 2011?
2. Hvaða áætlanir liggja fyrir um stuðning við frumkvöðla- og nýsköpunarstarf fyrir árin

2012 og 2013?
3. Hvernig skiptist þessi stuðningur eftir landshlutum?
4. Hvernig skiptist þessi stuðningur eftir atvinnugreinum?
5. Hversu mikill hluti þessa stuðnings beinist að konum og fyrirtækjum þeirra?

Svar þetta byggist á úthlutunum fjár til stuðnings frumkvöðla- og nýsköpunarstarfi úr
sjóðum sem heyra undir atvinnuvega- og nýsköpunarráðuneytið auk styrkja frá ráðuneytinu.
Um er að ræða úthlutanir samkvæmt vaxtarsamningum og úr Tækniþróunarsjóði, framlög til
fyrirtækja sem stunda rannsóknir og þróun samkvæmt  lögum nr. 152/2009, úthlutanir úr
AVS – rannsóknasjóði í sjávarútvegi og Framleiðnisjóði landbúnaðarins, og framlög frá
Byggðastofnun, Nýsköpunarmiðstöð Íslands, Ferðamálastofu og ráðuneytinu. Stjórnvöld
styðja einnig rannsóknar- og þróunarstarf sem síðar getur leitt til nýsköpunar eins og á t.d.
við um Rannsóknasjóð. Sá stuðningur er ekki talinn með hér. Ekki er heldur talinn með
stuðningur og ráðgjöf sem veitt er frumkvöðlum og fyrirtækjum sem stunda nýsköpun, eins
og á við um ráðgjafarþjónustu Impru hjá Nýsköpunarmiðstöð Íslands. Eftirfarandi eru svör
við framangreindum fimm spurningum:
1. Í töflu 1 sést að árið 2010 var samtals varið 2.356.691 þús. kr. og árið 2011 var samtals

varið 2.668.803 þús. kr. til frumkvöðla- og nýsköpunarstarfs.
2. Í töflu 2 er reynt að áætla fjárhæðir fyrir árin 2012 og 2013 á sama formi og í töflu 1.

Áætlunin er í eðli sínu ónákvæm en gefur engu að síður vísbendingar um nokkra hækkun
á milli ára. Athuga ber að þar sem úthlutun er ekki lokið er ekki hægt að skipta fjárhæð-
um eftir landsvæðum.

3. Skipting fjármagns eftir landshlutum sem úthlutað var á árunum 2010 og 2011 er sýnt
í töflu 1.

4. Skipting fjármagns eftir atvinnugreinum er sýnd í töflu 3. Þar er atvinnugreinum skipt
í tíu flokka og fylgt skiptingu viðkomandi sjóða.

5. Skipting fjármagns eftir kyni verkefnisstjóra eða framkvæmdastjóra er sýnd í töflu 4.
Upplýsingar vantar um þessa skiptingu í endurgreiðslum til fyrirtækja sem stunda rann-
sóknir og þróun, sbr. lög nr. 152/2009, og styrkjum sem veittir eru af Ferðamálastofu.
Þar sem vægi einstakra liða er mismikið er meðaltal ekki reiknað.

Tafla 4: Skipting fjármagns eftir kyni verkefnisstjóra 
eða framkvæmdastjóra.

Hlutfall karla Hlutfall kvenna

Vaxtarsamningar 
2010

65% 35%
2011

Tækniþróunarsjóður
2010

69% 31%
2011

Endurgreiðsla skv. l. nr.
152/2009

2010
Upplýsingar ekki til

2011

AVS- rannsóknasjóður í
sjávarútvegi

2010
76,40% 23,60%

2011

Framleiðnisjóður
2010

50% 50%
2011

Byggðastofnun
2010

100%
2011

Nýsköpunarmiðstöð
2010

56,38% 43,62%
2011

Ferðamálastofa
2010

Upplýsingar ekki til
2011

Iðnaðarráðuneyti, styrkir,
fjárlaganefnd

2010
90% 10%

2011

Sjávarútvegs- og
landbúnaðarráðuneyti 

2010
63% 37%

2011




